
масъулияти чекланган жамият. 

Kirish. Davlatimiz rahbari Shavkat Mirziyoyev tomonidan, bugungi kun yoshlar 

ma’naviyatini yuksaltirish va ularni madaniyat, san’at, jismoniy tarbiya va sportga keng jalb 

etish, ularda axborot texnologiyalaridan toʻgʻri foydalanish koʻnikmasini shakllantirish, 

kitobxonlikni targʻib etish, xotin-qizlar bandligini ta’minlash masalalari boʻyicha ilgari surilgan 

5ta muhim tashabbusni amalga oshirish yuzasidan bir qator ishlar amalga oshirilib 

kelinmoqda. Yoshlarimizning ta’lim olishi, kasb-hunar egallashi uchun zamonaviy sharoit va 

imkoniyatlar yaratilgan. Bugungi kunda ta’lim tizimida ilgʻor pedagogik texnologiyalarini, 

zamonaviy oʻquv uslubiy manbalarni yaratish va oʻquv tarbiya jarayonini didaktik jihatdan 

ta’minlash muhim vazifalaridan biri boʻlib hisoblanmoqda. Shu sababli, dars jarayonlarini 

xozirgi ta’lim tizimi yoʻnalishiga oid uslublarda ishlab chiqib va uni amaliyotga tadbiq etish 

katta vazifalardan biridir. Umumiy oʻrta ta’lim maktablarida amalga oshirilayotgan pedagogik 

faoliyatning muhim yoʻnalishlaridan biri bu tasviriy san’at toʻgarak mashgʻuloti boʻlib, bunda 

oʻquvchilarning ma’naviy va axloqiy tarbiyasi, badiiy ta’limi, mehnat intizomini kuchaytirish 

muhim boʻgʻini hisoblanadi. Ularda tafakkur qilish madaniyati va ma’naviy fikrlash, maqsadga 

yoʻnaltirilganlik, oʻzini-oʻzi nazorat qilish, yuklatilgan vazifaga nisbatan javobgarlik hissini 

sezish kabi xislatlarni tarbiyalaydi. 

Adabiyotlar tahlili va metodologiya. Tasviriy san’at kompozitsiyalar orqali 

oʻquvchilarning ijodiy tasavvurlari, san’at haqidagi tushunchalari va badiiy didlarini 

rivojlantirish- pedagogik vazifa hisoblanadi. Hozirgi globallashgan, tashqi ma’naviy tahdidlar 

kuchaygan, axborot texnologiyalarning rivojlanishi, mobil telefonlar imkoniyatlarining oshib 

borayotganligi yoshlar bilim olishi uchun qulay sharoitlar yaratish bilan bir qator zararli 

odatlarning koʻpayishiga ham olib kelinmoqda. Ular har bir muammolar echimi internet 

saytlaridan qidirib, turli yot gʻoyalar ta’siriga tushib qolishmoqda. Bu hozirgi yoshlarni 

ma’naviy etuk shaxs sifatida tarbiyalashdagi asosiy muammolardan biri boʻlib qolmoqda [3; 

B.4]. Shu sababdan, yoshlarni har hil toʻgarak mashgʻulotlariga jalb etish va qiziqtirish 

oʻqituvchilarning muhum vazifalaridan biri boʻlib kelmoqda. Ayniqsa, tasviriy san’at toʻgarak 

mashgʻulotlari oʻquvchilar har tomonlama chuqur ma’naviy tarbiya olishlari muhum omilga 

aylangan. Zero, tasviriy san’at turlarining fazilatlari ham oʻziga xos boʻlib, ularni boshqa 

hech qanday soha va narsa bilan almashtirib boʻlmaydi. Biroq bu soha qanchalik qiziqarli 

ekanligini yoshlarga singdirilsagina pedagog oʻz maqsadiga erisha oladi. Bunda albatta, 

oʻqituvchilar tomonidan zamonaviy pedagogik texnologiyalardan foydalanilsa, dars 

jarayonlari yanada qiziqarli va samarali tarzda oʻtkaziladi. Mashgʻulot jarayonida zamonaviy 

texnologiyalarning imkoniyati juda keng. Biroq bugungi kunda tasviriy san’at 

mashgʻulotlarimiz koʻproq an’anaviy tarzga olib borilmoqda. Bu koʻrinishdagi dars 

mashgʻulotlari oʻquvchilarning bu sohaga boʻlgan qiziqishlarini soʻnishiga va bu toʻgarakni tark 

etishlariga olib kelishi mumkin. 

Umumiy oʻrta ta’lim maktablarida tasviriy san’at fani boʻyicha darsdan tashqari ya’ni 

toʻgarak mashgʻulotlarini tashkil etish muhim hisoblanib kelinmoqda. Bular nafaqat tasviriy 

https://doi.org/10.47390/SP1342V3I5Y2023N36


SCIENCEPROBLEMS.UZ-Ижтимоий-гуманитар фанларнинг долзарб муаммолари № 5 (3)-2023 йил  

 

269 

san’at (rasm), amaliy san’at(naqqoshlik), rangtasvir(dastgohli rangtasvir), grafika, 

me’morchilik, chizmachilik, haykaltoroshlik va boshqalar ham boʻlishi mumkin. Toʻgaraklar uch 

guruhga taqsimlanadi, bular (1-4 sinflar) kichik guruhlar, (5-8 sinflar) oʻrta guruhlarga va (9-

11 sinflar) katta guruhlarga boʻlinib tashkil etiladi. Tasviriy san’at soxasidaga sinfdan tashqari 

ishlar ya’ni toʻgarak mashgʻulotlari badiiy ta’lim va estetik tarbiyaning eng samarali 

vositalardan biri hisoblanadi. Tasviriy san’at toʻgarak mashgʻulotlari ishlari quyidagi vazifalarni 

amalga oshirish amalga oshirishni nazarda tutadi: 

- oʻquvchilarda tevarak-atrofdagi narsa va xodisalarga estetik munosabatni tarkib 

toptirish, ularni goʻzallikni xis qila bilishga va tushunishga xamda shu xis-tushunchalarni 

xayotga tatbiq etishga oʻrgatish; 

-oʻquvchilarga xaqqoniy rasm chizish asoslari xaqida ma’lumot va bilim berish, ularda 

narsaning oʻziga qarab, xotiradan va tasavvurdan rasm chizish soxasida koʻnikma xamda 

malakalar xosil qilish; 

-ularni dekorativ-amliy san’at xususiyatlari bilan tanishtirish; 

- tasviriy san’atning barcha oʻquv mashgʻulotlarini bolalarda ijodiy qobiliyat, did va 

tasavvurni oʻstirishga qaratish; 

- oʻquvchilarni tasviriy san’at va dekorativ-amaliy san’atning eng yaxshi namunalari 

bilan tanishtirib, ularda bu san’at turining oʻziga xos xususiyatlari toʻgʻrisidagi 

tushunchalarning oʻsishiga yordam berish, ularning asarlarni emotsional idrok etish 

qobiliyatini oʻstirish, san’atga qiziqish va muxabbatini oshirish; 

- oʻquvchilarda turli-tuman ijtimoiy faoliyatlarga estetik talablarni xisobga olgan xolda 

ijodiy yondashish koʻnikmasini xosil qilish; 

- turli oʻquv fanlarini oʻrganayotganda, shuningdek, texnik ijodiyotda rasmdan 

foydalana bilishga oʻrgatish. 

Toʻgarak mashgʻulotlari jarayonida oʻquvchilar tasviriy san’at turlari (xaykaltaroshlik, 

me’morlik, grafika, rangtasvir, dekorativ va amaliy san’at)dan dars jarayonida olgan bilimlarini 

kengaytirib, uning biror turi bilan amalda shugʻullanadilar [2; B.155.]. 

Ta’lim tizimida yangidan-yangi oʻzgarishlar boʻlgani sababli barcha predmetlar qatori 

tasviriy san’at darslarining mazmuni va metodikasiga ham yangi va zamonaviy talablar 

qoʻyilmoqda. Bu talablarning asosiylari quyidagilardan iboradir: 

1.Darsda ta’limiy-didaktik, tarbiyaviy, rivojlantiruvchi maqsadlarni toʻgʻri qoʻya bilish va 

ularni amalga oshirish. 

2.Darsda ta’limning faol usul va uslublarini qoʻllay bilish. 

3.Dars jarayonida xalq pedagogikasi an’analarini, jahon pedagogikasi, ruhshunosligi 

borasiga yaratilgan yangiliklarni sintetik tarzda ishlatish. 

“Zamonaviy talablar” tushunchasi san’at va fan sohasidagi yutuqlar jamiyatning 

rivojlanish darajasini hisobga olingan holda, dars mashgʻulotlariga qoʻyilgan talablar boʻlib, 

tasviriy san’at toʻgarak darslari oʻqitishning maqsad va vazifalariga mos tarzda keyingi oʻquv-

kasbiy hamda pedagogik faoliyatiga tayyorlashda xizmat qilishni bildiradi.  

Muhokama. Mashgʻulot jarayonida mazkur vazifalarni zamonaviy ta’lim texnologiyalari 

negizida qoʻllash oʻquvchilar natijalarini yuqoriga olib chiqishda yanada samarali sanaladi. 

Qolaversa, zamonaviy sharoitda tasviriy san’at toʻgaraklarida oʻquvchilarning ijodiy 

qobiliyatini yanada rivojlantirishda ijodiy faoliyat jarayonini tashkil etadi. Metodik jihatdan 

toʻgʻri va samarali tashkil etishda ta’lim texnologiyalaridan foydalanish ham muhum talab 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 5 (3)-2023 йил  

 

270 

qilinadi. Hozirgi kunda respublika uzluksiz ta’lim tizimida oʻndan ortiq ta’lim 

texnologiyalaridan foydalanib kelinmoqda. Tasviriy san’at toʻgaraklarida oʻquvchilar ijodiy 

qobiliyatini rivojlantirish uchun ta’lim texnologiyalari orasidan individual, muammoli, 

tabaqalashtirilgan, interfaol, loyiha va innovatsion ta’lim texnologiyalari tanlab olingan. 

Toʻgarak faoliyatining muvaffaqiyati koʻp jihatdan oʻquvchilarning mashgʻulotga boʻlgan 

qiziqishlarini shakllantirish va bu qiziqishni doimiy ravishda oshirib borishga bogʻliqdir. 

Mashgʻulot a’zosida tasviriy san’atga qiziqishi va hafsala boʻlmagan oʻquvchilardan yaxshi 

natija kutib boʻlmaydi [4; B.23.]. Oʻqituvchining qimmat vaqti va mehnati sarflangani qoladi. 

Agar mashgʻulotlar oʻyinli tarzda interfaol metodlarga tayanib, har mavzuda qiziquvchi a’zo 

oʻziga kerakli ma’lumotlarini olaversa keyingi mashgʻulotni intiq boʻlib kuta boshlaydi. 

Oʻqituvchining mehnatini va mas’uliyatni boʻyniga olgan holda his qilib yuzaga chiqaradi. 

Tasviriy san’at toʻgarak mashgʻulotlarida oʻquvchilarning qiziqishlarini oshirishning bir 

qator yoʻllari mavjuddir bular: 

-san’atning mohiyatini oʻquvchilar ongiga singdirish; 

-mashhur san’at namoyandalarining hayoti va ijodi yuzasidan suhbatlar oʻtkazish, 

filmlar namoyish etish va albomlar tayyorlatish; 

-meyorini olgan holda, oʻquvchilarning erishgan yutuqlarini yuzaga chiqarib qayd qilish, 

ragʻbatlantirish va ibratli ishlarni toʻgarakdagi barcha oʻquvchilarga namoyish etish; 

-mashhur va qiziqarli boʻlgan san’at asarlari, rassomlar haqida suhbat, savol-javob va 

munozara oʻtkazish; 

-muvaffaqiyatga erishgan oʻquvchilarning ishlaridan koʻrgazmalar tashkil etish va 

ularning ishlarini shahar, tuman, viloyat va respublika koʻrgazmalariga tavsiya etish; 

-har bir mashgʻulotda oʻqituvchi tomonidan oʻquvchilarga yangi bilim, tushuncha va 

malakalar berish; 

-tasviriy san’at toʻgarak mashgʻulotlarida oʻyin, savol-javoblar, musobaqa tarzda tashkil 

etish(viktorina, krosvord, chaynvord echish); 

-oʻquvchilarning tasviriy ijodi uchun ularni ruhiy holati boʻyicha qiziqtirgan mavzularini 

tavsiya etish; 

-mashgʻulot jarayonida muammoli vaziyatlarni yuzaga keltirib va uni echish darsini 

oʻtish; 

-toʻgarak ishtirokchilarni yirik muzey va koʻrgazmalarga olib borib, sayohatlarni tashkil 

etish. 

Shuni takidlab oʻtish joizki, oʻquvchilarni qiziqishlarini oshirish maqsadida, aniq bir 

mavzularni tanlashda bir yoqlama qarash yaramaydi. Buning uchun faqat mavzularning va 

vazifalarning qiziqishlari boʻlishiga emas balkim, bu materialning oʻquvchilar idroki, 

qobiliyatiga, ruhiy holatiga, mahoratiga, tasviriy imkoniyatiga mosligiga e’tibor qaratmoq 

kerak. Bunda zamonaviy pedagogik texnologiyalardan samarali foydalangan holdagina albatta. 

Natijalar. Oʻquvchilarning mashgʻulot jarayonida faol ishtiroki albatta, birinchi 

navbatda toʻgarak raxbarining shaxsiy namunasi ijodkor boʻlishi juda muhim vazifalardan 

biridir. Oʻqituvchi har bir dars mashgʻuloti uchun mavzuga oid tarqatma materiallar va 

koʻrgazmali qurollarni tayyorlaydi, aniqrogʻi dars oʻtishga tayyorlanadi. Shu sababli har bir dars 

mashgʻulotlariga oʻqituvchi puxta tayyorgarlik koʻrmogʻi, zarur koʻrgazmalar, didaktik, 

tarqatma materiallar tayyorlashi va ulardan oʻz oʻrnida va samarali foydalanishi muhimdir. 

Oʻqituvchi tomonidan faollik va ijodkorlik bilan ish jarayoni olib borilsa, oʻquvchilarning darsga 

boʻlgan qiziqishlari yanada ortadi. Bunda yangi pedagogik texnologiyalardan foydalanish ayni 

muddaodir. Bu albatta, xar bir oʻqituvchining izlanuvchanligi va ijodkorligiga bogʻliqdir. 

Mashgʻulot davomida yangi metodlardan foydalanishi va dars jarayoni puxta tayyorlanishida 

yuzaga keladi. Yana shuni ta’kidlash joizkim, mashgʻulotlar jarayonida oʻqituvchi 

oʻquvchilarning har bir yutugʻi uchun ragʻbatlantirishi va oʻquvchilarning ruhiyatini koʻtaruvchi 

barcha usullardan foydalanishi kerak. Bu esa quyidagi talablar orqali amalga oshiriladi: 

1) Tasviriy san’at toʻgarak mashgʻulotlarida innovatsion texnologiyalar asosida 

darslarni tashkil etish hamda toʻgarak mashgʻulotlarini takomillashtirish pedagogik-psixologik 

jihatlarini tahlil etish; 

2) Tasviriy san’at toʻgarak mashgʻulotlarida texnologiya asosida oʻquvchilarning ijodiy 

qobiliyatini rivojlantirish mexanizmini takomillashtirish; 

3) Tasviriy san’at toʻgarak mashgʻulotlaridavitagen texnologiyalar vositasida 

toʻgaraklarda oʻquvchilarning ijodiy qobiliyatini rivojlantirishning metodik ta’minotini 

takomillashtirish; 

4) Tasviriy san’at toʻgarak mashgʻulotlarida kompetensiyaviy va refleksiv yondashuv 

asosida toʻgaraklarda oʻquvchilarning ijodiy qobiliyati rivojlanganlik darajasini tashxislovchi 

mezonlarni takomillashtirish. 

Ta’lim tizimida oʻqitish usullarining boy xazinasi toʻplanib kelingan. Biz ta’limning 

rivojlanishida pedagogik talablardan toʻgʻri foydalana olsak, koʻzlangan natijaga ishonch va 

qisqa yoʻl bilan erisha olamiz. Biroq, zamon oʻzgarishi bilan ta’lim tizimining rivojlanishiga 

qarab yangidan-yangi texnologiyalar yaratilib kelinmoqda [5; B.72.]. Ushbu yaratilayotgan 

zamonaviy texnologiyalardan koʻproq foydalanish yaxshi, biroq eski texnologiyalarni yoddan 

chiqarmasligimiz lozim, ya’ni ular (eski texnologiyalar)ni yaxshi, sifatli, oʻtkir metodlarini dars 

jarayonida qoʻllab turishimiz foydadan xoli boʻlmaydi. 

Xulosa qilib aytadigan boʻlsak, umumiy oʻrta ta’lim maktablarida toʻgarak 

mashgʻulotlarida olib borilgan kuzatishlar natijasida, koʻpchilik oʻqituvchilar turli xil materil va 

tasvirlash texnikasini qoʻllashga e’tibor qaratishmaydi. Mashgʻulotlar juda ham zerikarli va 

samarasiz olib boriladi. 

Bundan koʻrinib turibdiki, tasviriy san’at toʻgarak mashgʻulotlari oddiy ya’ni an’anaviy 

koʻrinishida emas balkim, ba’zi hollarda noʻanaviy texnologiyalardan foydalanilsa oʻqituvchi oʻz 

oldigan qoʻygan maqsadiga yanada tezroq erishadi. Toʻgarak mashgʻuloti jarayonlarida 

muammoli metodlar, interfaol metodlar, amaliy oʻyinlar, oʻquv loyihalari, grafik organayzerlar, 

axborot-kommunikatsiya texnologiyalaridan foydalanilsa maqsadga muvofiq boʻlgan boʻlar edi. 

An’anaviy dars shaklini saqlab qolgan holda dars jarayoni oqilona tashkil etilishi, 

oʻqituvchi tomonidan oʻquvchilarning bilim olishga boʻlgan qiziqishlarini orttirib, ularning 

ta’lim jarayonida faolligi muttasil rivojlantirib turilishi, oʻquv mavzuni kichik-kichik boʻlaklarga 

boʻlib ularning mazmunini ochishda bahs-munozara, aqliy hujum, oʻz fiklarini isbotlab berish 

qobiliyatini rivojlantirishga undash, kichik guruhlarda ishlash, rolli oʻyinlar metodlarini 

qoʻllash, rang-barang qiziqtiruvchi savol-javoblar va ularga misollar keltirish, oʻquvchilarni 

berilgan amaliy mashgʻulotlarni mustaqil bajarishga undash, har xil baholash usullari va ta’lim 

vositalaridan oʻz oʻrnida va vaziyatga qarab joyida foydalanish talab etiladi. Interfaol 

metodlaning keng miqiyosda ta’lim jarayoniga tatbiq etilayotganligining boisi shundaki, unda 

oʻquv maqsadlariga garovli erishiladi. Texnologik yondashuvning eng avvalo yuzakichilikka 

emas, balki rejalashtirilgan natijani amalga oshirish imkonini beruvchi samarali yondashuv 

ekanligini anglagan oʻqituvchilar uni oʻz faoliyatlariga yondashgan holda tatbiq etishlariga omil 

boʻla oladi. An’anaviy oʻquv jarayonida asosiy omil-pedagog (va uning faoliyati) hisoblansa, 

pedagogik texnologiyada birinchi oʻrinda oʻqish jarayonidagi oʻquvchilar faoliyati qoʻyiladi. 

Hozirgi zamon ta’limida bugungi kun yoshlaning talabiga muvofiq oʻqituvchi oʻz 

faoliyatida birqator vazifalarni amalga oshirishi lozim. Birinchidan, oʻz faoliyatini tahlil qilish, 

ijodkorlik, izlanish, qiyoslash, yoʻl qoʻygan uslubiy kamchiliklarni tanqidiy baholab, ularni 

bartaraf etishni oʻrganish, oʻz ish faoliyatini yanada takomillashtirish ustida tinimsiz mehnat 

qilish, pirovard natijada oʻz faoliyatining mukammal, oʻziga xos shakl va uslubini belgilab 

maqsad qilib olishi kerak. Ikkinchidan, ilgʻor, tajribali, yutuq va imkoniyatga ega boʻlgan 

hamkasblarining ish tajribalarini qunt bilan oʻrganish, oʻz sharoiti va imkoniyatidan kelib 

chiqib, ularni amaliyotga qoʻllay olishi va takomillashtirib borish lozim. Uchinchidan, yuqori 

natijalarni koʻrsatgan xorijiy pedagogik tajribalarni ijodiy va amaliy oʻrganishi lozim. 

Toʻrtinchidan, respublikamizda va xorijiy mamlakatlarda chop etilayotgan pedagogik 

texnologiyalar va metodik yangiliklarni uzluksiz tarzda kuzatib, oʻziga kerak ma’lumotlarni 

qayd etib borish kerak. 

Biz texnologiyalar kundan-kunga rivojlanayotgan davrda yashamoqdamiz. 

rivojlanishlar natijasida oʻquvchi yoʻshlar, oʻqituvchilardan yanada kunli va qiziqarli 

ma’lumotlarni talab etmoqda. Bugungi kunda, darsning ta’limiy maqsadiga bir emas, bir necha 

metodlardan foydalanish evaziga erishilmoqda [6; B.22.]. Agar mashgʻulotlar jarayonida 

samaradorlik darajasi pasaysa yoki oʻsish kuzatilmasa, darrov xushyorlik tortib, metodni 

oʻzgartirishga togʻri keladi. Har bir mashgʻulotlarni turli hil va eng yaxshi saralangan oʻqitish 

metodlarini qoʻllagan holda tashkil etilsa, oʻquvchilarning mustaqil aqliy faoliyatini 

faollashtirishga, oʻquvchining nazariy bilimlarni toʻliq oʻzlashtirishlariga yordam beradi. 

Buning samarasining natijasida esa oʻqituvchining oʻz kasbiga qiziqishi ortib borishiga va oʻz 

ustida yanada mehnat qilib yuqori natijalarga erishish istagini olib keladi. Darslarda 

berilayotgan ilmiy-nazariy bilimlar yordamida oʻquvchida mustaqil fikrlay olishiga, 

dunyoqarashi, tasviriy san’at borasidagi bilimlarining otrib borishiga sharoit yaratiladi. 

Aksincha, bir xil metodning qoʻllanishi yoki uning notoʻgʻri qoʻllanilishida esa oʻquvchidagi 

fanga boʻlgan qiziqishini soʻndiradi, zerikadi va uning aqliy faoliyatini susaytiradi. Shuni alohida 

ta’kidlash kerakki, oʻqituvchi interfaol usullarni koʻp bilsa, oʻz pedagogik faoliyatida faqat 

yagona bir metodning oʻzi bilan chegaralanib qolmay, amaliyotda ularni bir-biriga qiyoslab, 

darsning ta’limiy maqsadlariga muvofiqligini tanlab dars oʻtish imkoniyatlari shakllanadi. 

Tasviriy san’at dars mashgʻulotlari, oʻquvchirining ma’naviy olamini boyitiladi, badiiy 

didini shakllantiradi, tabiatga muhabbatni oshiradi, ranglar olamini yanada kengroq oʻrganadi, 

dunyoqarashini kengaytirdi, mustaqil fikrlashga undaydi, ruhiyatini tarbiyalaydi, barcha san’at 

turlari oʻz oʻquvchisiga va tinglovchisiga yoki tomoshabiniga oʻtkaziladigan badiiy, ruhiy 

ta’siri orqali bilim beradi va eng muhimi uni tarbiyalaydi. Zero, har bir oʻqituvchining oliy 

maqsadi oʻquvchilarni ijodkorlik ruhida tarbiyalash, Vatanga muhabbat, milliy gʻurur, yurt 

tinchligi, yuksak axloqiy fazilatlar, mehnatsevarlik tuygʻulari muhim mezonlardan biri 

hisoblanadi. 

